REPUBLIKA E SHQIPERISE
KOMISIONI QENDROR I ZGJEDHJEVE

KOMISIONI TANKIMIMEVE DHE
SANKSIONEVE

Data: 23 Mars 2021 Nr: 9

VENDIMI

“PER SHQYRTIMIN E KERKESES ANKIMORE NR. 05 DATE 19.03.2021, TE
KOALICIONIT PARTIA DEMOKRATIKE — ALEANCA PER NDRYSHIM (PD-AN) ME
OBJEKT “KUNDERSHTIMIN E VENDIMIT NR. 156, DATE 17.03.2021 TE
KOMISIONERIT SHTETEROR TE ZGJEDHJEVE”

Komisioni i Ankimimeve dhe Sanksioneve né mbledhjen e datés 23.03.2021, me pjesémarrjen e:

Elvin LAKO - Kryesues
Elvis CEFA - Anétar
llian RUSMALI - Anétar
Koli BELE - Anétar
Ledio BRAHO - Anétar

Né prani té administratés sé& Komisionit Qendror té Zgjedhjeve, pérfagésuar nga Sekretari i

Pérgjithshém,
Shqyrtoi ¢éshtjen me:

Ankues : Koalicioni Partia Demokratike — Aleanca pér Ndryshim (PD-AN),

pérfagésuar nga z. Ivi Kaso;
Pala e interesuar:  Partia Socialiste e Shqipérisé, pérfagésuar nga z. Eridian Salianji;

OBJEKTI: Shqyrtimin e kérkesés ankimore nr. 05 té koalicionit Partia Demokratike
Aleanca pér Ndryshim (PD-AN) me objekt “Kundérshtimin e vendimit nr.
156, daté 17.03.2021 té Komisionerit Shtetéror té Zgjedhjeve “Pér
shqyrtimin e kérkesés pér regjistrimin e listave shumemeérore te koalicionit
Partia Demokratike - Aleanca pér Ndryshim (PD-PR-PDIU-PAA-PBDNJ-
PDK-LZHK-PLL-FRD-BLD-PBKD-PBD-PKD)  pér zgjedhjet pér
kuvendin té datés 25 prill 20217, té paragitur né KQZ né datén 19.03.2021.

Pér shqyrtimin e kérkesés ankimore nr.05, daté 19.03.2021 té koalicionit Partia

Demokratike Aleanca pér Ndryshim ndaj vendimit té Komisionerit Shtetéror té Zgjedhjeve
nr.156, daté 17.03.2021

BAZE LIGJORE: Bazuar né nenet 67, 72 dhe 73 t& ligjit nr. 10019, daté 29.12.2008, “Kodi

Zgjedhor i Republikés sé Shqipérisé”, té ndryshuar; si dhe shkronja “c” e pikés
1 té nenit 30 té vendimit nr. 3, daté 06.11.2020 t& Komisionit Rregullator,
“Pér miratimin e rregullores “Pér ményrén e funksionimit dhe zhvillimit té
seancave t&¢ Komisionit t&¢ Ankimimeve dhe Sanksioneve”, né emér té

Komisionit Qendror té Zgjedhjeve.

Rrethanat e ¢éshtjes:
Koalicioni Zgjedhor “Partia Demokratike - Aleanca pér Ndryshim” (PD-AN) éshté regjistruar

si subjekt zgjedhor né zgjedhjet pér Kuvendin me vendimin e Komisionerit nr. 107, daté
2.3.2021. Mé daté 8.3.2021 koalicioni PD-AN ka paragitur brenda afateve ligjore
dokumentacionin pér miratimin e listave shumemérore. Procedura e shqyrtimit dhe e miratimit
té dokumentacionit pér regjistrimin e listave té kétij subjekti u zhvillua me dy hapa

proceduralé:

- me vendimin nr. 131, daté 10.3.2021, Komisioneri ktheu pér korrigjim dokumentacionin
dhe listén, pér parregullsi, sipas rastit, né dokumentacionin e kandidimit, né respektimin e
kuotés gjinore, né formularét e vetédeklarimit, si dhe “pér tejkalim t& numrit té kérkuar té

kandidatéve” né 11 nga 12 zonat zgjedhore.

- brenda afatit ligjor, Koalicioni zgjedhor PD-AN, depozitoi dokumentacionin e korrigjuar
dhe Komisioneri vendosi, me vendimin nr. 156, daté 17.3.2021, miratimin e pjesshém té
listave té kandidatéve té kétij subjekti, konkretisht pér zonat Zgjedhore Qarku Berat pér
kandidatét e radhitur nga numri 1 deri né numrin 9, Qarku Dibér pér kandidatét e radhitur
nga numri 1 deri né numrin 6, Qarku Durrés pér kandidatét e radhitur nga numri 1 deri né
numrin 15, Qarku Elbasan pér kandidatét e radhitur nga numri 1 deri né numrin 15, Qarku
Fier pér kandidatét e radhitur nga numri 1 deri né numrin 18, Qarku Gjirokastér pér
kandidatét e radhitur nga numri 1 deri né numrin 6, Qarku Korcé pér kandidatét e radhitur
nga numri 1 deri né numrin 12, Qarku Kukés pér kandidatét e radhitur nga numri 1 deri né
3, Qarku Lezhé pér kandidatét e radhitur nga numri 1 deri né numrin 9, Qarku Shkodér pér
kandidatét e radhitur nga numri 1 deri né numrin 12, Qarku Tirané pér kandidatét e radhitur
nga numri 1 deri né 36 dhe Qarku Vloré pér kandidatét e radhitur nga numri 1 deri né numrin
12, me arsyetimin se subjekti kishte paraqgitur, né té gjitha zonat zgjedhore, mé shumé
kandidaté nga sa lejonte neni 67, pika 4 e Kodit Zgjedhor.

Pér shqyrtimin e kérkesés ankimore nr.05, daté 19.03.2021 té koalicionit Partia
Demokratike Aleanca pér Ndryshim ndaj vendimit té Komisionerit Shtetéror té Zgjedhjeve

2. Komisioneri ka arsyetuar se dispozita e pikés 4 té nenit 67 me formulimin “numri i kandidatéve

né listén shumemérore nuk mund té jeté mé i vogél se numri i mandateve qé do té zgjidhen né
zonén zgjedhore pérkatése, shtuar dy” nuk vendos detyrimin pér numrin minimal té
kandidatéve qé duhet té keté lista, me géllim gé té jeté e regjistrueshme, por tregon se sa éshté
ky numér. Sipas Komisionerit shprehja “shtuar dy” qé pérdoret né kété dispozité “Ié vend pér
interpretim”.

Sipas Komisionerit dispozita e pikés 4 té nenit 67 ‘pércakton ekzaktésisht sa do té jeté numri
i kandidatéve pér deputeté dhe nuk pércakton numrin minimal, sepse pérndryshe do té duhej
gé ligjvénési té kishte pércaktuar edhe se sa do té ishte numri maksimal ose do té duhej t ia
kishte 1éné kété kompetencé Komisionit Qendror té Zgjedhjeve”. Mé tej KSHZ vijon
argumentin e tij se “Ratio (themeli i njé zgjedhje ligjore) e normés juridike éshté té vendosé
kufirin e sipérm té listés, pasi kufiri i poshtém éshté sa numri i mandateve”.

Komisioneri éshté pérpjekur té interpretojé dispozitén, duke béré zbatimin e njékohshém dhe
konkurrues (alternativ) té kushtit pér dy mandate plus, gé kérkon fjalia e dyté e pikés 4 té nenit
67 me kushtin pér plotpjestueshmériné me numrin 3, gé kérkon fjalia e treté e saj. Né pérfundim
té kétij ushtrimi, Komisioneri ka konstatuar se “né kété ményreé té interpretuari, formula nuk
éshté funksionale”. Pér kété arsye, Komisioneri ka gmuar se “rregulli ... duhet té jeté i tillé gé,
né rastet kur numri i mandateve pér ¢do zoné zgjedhore ... éshté i plotépjesétueshém me
numrin tre (3), atéheré nuk éshté e nevojshme shtesa né numrin e kandidatéve né listat
shumemérore. Né rastet kur numri i mandateve pér zonén zgjedhore nuk éshté i
plotépjesétueshém me numrin 3 (tre) i shtohet 1 (njé) pér ta béré té plotépjesétueshém me
numrin tre (3) dhe né rast se sérish shuma éshté jo e plotépjesétueshme me numrin 3, atéheré
i shtojmé 2. Né kété ményré, respektohet edhe limiti prej 2 mandatesh shtesé gé ka parashikuar

dispozita dhe né té njétén kohé béhet (ajo) e zbatueshme”.

Koalicioni PD-AN e ka kundérshtuar si vendimin, ashtu dhe arsyetimin ku mbéshtetej ky
vendim, me kérkesén ankimore 05, té datés 19.3.2021. Dispozita e pikés 4 té nenit 67 t& KZ
éshté pér subjektin ankues dispozité gé vendos numrin minimal gé duhet té keté lista e
kandidatéve dhe nuk pérmban “ndonjé parashikim pér ndonjé numér maksimal kandidatésh”.
Pala ankimuese né argumentet e saj citon se “Parashikimi i legjislatorit né formulimin e nenit
67, pika 4 né ndryshimet e fundit té Kodit Zgjedhor, vjen né njé linjé me parashikimet dhe
formulimet e méparshme té késaj dispozite, té& cilat nuk parashikonin kufi maksimal
kandidatésh né listat shumemérore, por vetém kufi minimal”. Modifikimet gé i jané béré
dispozités kané synuar vetém zbatimin efecient té kuotés gjinore. Sé fundi, pér subjektin

ankues Komisioneri ka disponuar pértej tagrave té veta ligjore, kur ka miratuar né ményré té

pjesshme listat e kandidatéve té tij.

. Ankimi iu paragit KAS-it, i cili caktoi relator z. Elvin Lako. Né seancén e datés 20.3.2021,

KAS-i vendosi pranimin pér shqgyrtim té kérkesés ankimore. KAS-i caktoi seancén e shgyrtimit
né datén 23.3.2021, ora 10:00 dhe vendosi thirrjen né seancé té pérfagésuesit té ankuesit dhe

té pérfagésuesve nga administrata e KQZ-sé.

Né seancén e datés 23.3.2021, e cila u zhvillua né prani té z. Ivi Kaso, pérfagésues i koalicionit
PD-AN dhe té pérfagésuesve té administratés sé KQZ-sé, u paraqit dhe kérkoi té merrte pjesé
me cilésiné e palés sé interesuar z. Eridian Salianji, pérfagésues i subjektit zgjedhor Partia
Socialiste (PS). KAS-i, pas diskutimit né seancé, vendosi pranimin subjektit zgjedhor PS me

cilésiné e palés sé interesuar.

Pala e interesuar kundérshtoi pretendimet e ankuesit me arsyetimin se ligji duhet té veprojé,
duke vendosur kufij té sipérm pér listat e kandidatéve. Pérndryshe votimi preferencial dhe
mekanizimi i herésit béhen té pazbatueshém. Ankuesi nuk ka kundérshtuar vendimin nr. 131,
daté 10.03.2021 brenda afatit ligjor té ankimit. Pér pasojé nuk mund té ankimojé vendimin nr.
156, daté 17.03.2021, i cili &shté derivat i vendimit té paré.

KAS-i mori né shqyrtim dhe administroi:

o Kérkesén Ankimore nr. 05, daté 19.3.2021 té koalicionit Partia Demokratike - Aleanca pér
Ndryshim;

o Kérkesén e subjektit Partia Socialiste pér té marré pjesé né shgyrtimin e ¢éshtjes me cilésiné
e palés sé interesuar;

o Vendimin e Komisionerit Shtetéror té zgjedhjeve nr. 156, daté 17.3.2021;

» Vendimin e Komisionerit Shtetéror té zgjedhjeve nr. 131, daté 10.3.2021,

o Vendimin e KQZ-sé nr. 338, daté 30.5.2017 “Pér miratimin e listave shumemérore té Partisé
Demokratike pér zgjedhjet pér Kuvendin té datés 25.6.2017;

o ekstraktin nga fagja personale e rrjetit social Twitter t& Komisionerit @ICelibashi me
indikacionet pér numrin e kandidatéve né listén shumemérore pér ¢do parti apo koalicion,

sipas gargeve.

Né pérfundim té shqyrtimit administrativ dhe té vlerésimit té provave dhe pretendimeve té paléve,

KAS-i konstatoi:

1. Neni 67 i Kodit Zgjedhor pércakton kushtet bazé pér kandidimin pér deputet népérmjet listés

shumemérore. Dispozita kérkon gé:

a) Subjekti zgjedhor té depozitojé né KQZ listé shumemérore pér ¢cdo zoné zgjedhore;

b) kandidati pér deputet té regjistrohet vetém njé heré, vetém né njé zoné zgjedhore (pérjashto
kryetarin e partisé apo udhéheqésin e koalicionit) dhe vetém pér njé subjekt zgjedhor;

c) Emrat né listén shumemérore té subjektit zgjedhor té paragiten té renditura sipas rendit
shifror, duke filluar nga numri njé;

d) Numri i kandidatéve né listén shumemérore t& mos jeté mé i vogél se numri i
mandateve qé do té zgjidhen né zonén zgjedhore pérkatése, shtuar dy;

e) Né cdo rast, numri i kandidatéve né listén shumemérore té jeté i plotpjesétueshém me
numrin tre;

f) Pér koalicionet, pérbri emrit té kandidatit té shénohet se cilés parti i pérket kandidati;

g) Subjekti zgjedhor t¢ mos ndryshojé renditjen e kandidatéve té listés pas regjistrimit té saj
(Kandidatét rirenditen vetém né zbatim té procedurave té kétij ligji pér pérllogaritjen e
mandateve fituese né bazé té votimit parapélqyes dhe té plotésimit té kushtit ligjor pér
kuotén gjinore);

h) jomé pak se njé né ¢do tre emra té listés shumemeérore t’i pérkasé gjinisé sé nénpérfagésuar;

Kushtet e listuara né kété dispozité jané kumulative. Ato nuk jané té vetmet, sepse kushte té
tjera specifikohen né dispozita té tjera té kreut pérkatés. Por nuk ka asnjé dyshim, se ato duhet
té plotésohen té gjitha. Kéto kushte (edhe ato formalet) kané forcén té krijojné ose shuajné
marrédhénie juridike té njé réndésie té posacme. Késhtu p.sh. rendi shifror ka lidhje té
drejtpérdrejté me fitimin ose jo té mandatit té deputetit, pérkatésia partiake e kandidatit té
koalicionit ka lidhje me mbéshtetjen financiare pér partiné politike, té cilés i pérket ai, numri
minimal i kandidatéve né listé me siguriné pér géndrueshméri institucionale etj.. Prandaj
ligjvénési ka caktuar KQZ-né té mbikéqyré plotésimin e tyre dhe i ka dhéné tagrin
Komisionerit gé t’ia kthejé dokumentacionin subjektit pér plotésim, me paralajmérimin pér

refuzimin e listés.

2. KAS-i mban géndrim té njéjté me palén ankuese, né vlerésimin se Komisioneri nuk ka tagra

pér té ndérhyré né pérmbajtjen e listés, pér t’a modifikuar até, gofté sipas vullnetit té tij, qofté
sipas vullnetit té ligjit. Lista éshté vullnet sovran i subjektit dhe i kandidatéve gé pranojné

kandidimin. Edhe detyrimi pér plotésimin e Kkushteve é&shté detyrim i subjektit.

Komisioneri ka vetém tagrin e verifikimit, kthimit pér korrigjim dhe miratimit ose
refuzimit té saj. Mosplotésimi i ¢donjérit prej kushteve té listuara né nenin 67 ka pasojé
refuzimin e regjistrimit té listés shumemeérore té subjektit. Kjo pasojé deklarohet garté né pikén
e fundit té nenit 67 ku parashikohet se “né rast mospérmbushjeje té njérit prej kushteve té
parashikuara né kété nen, né lidhje me pérbérjen e listés shumemérore KQZ-ja zbaton
sanksionet e parashikuara né nenin 175 té kétij Kodi”. Né vendimin e tij nr. 156, daté
17.3.2021, Komisioneri ka vlerésuar se, midis tyre, vetém kushtet sipas shkronjave “a” dhe
“h” mé sipér, passjellin refuzimin, kurse té tjerat jo. Ky lexim éshté i pambéshtetur dhe
pérplaset haptazi me dispozitén e pikés sé fundit té nenit 67, e cila i quan njésoj té vlefshme te

gjitha kushtet.

Pika 4 e nenit 67 kérkon gé numri i kandidatéve né listén shumemeérore té subjektit pér secilén
zoné zgjedhore té mos jeté mé i vogél se numri i mandateve gé do té zgjidhen né zonén
zgjedhore pérkatése, shtuar dy. Interpretimi gjuhésor i dispozités, pér shkak té togfjaléshit
“numri jo mé i vogél se...” té con automatikisht tek konkluzioni, se dispozita vendos kufirin
minimal té kandidatéve té listés tek shifra “numér mandatesh shtuar/plus dy”. Kjo do té thoté
p.sh. se lista e Kukésit me 3 kandidaté, e Tiranés me 36 kandidaté dhe e Vlorés me 12 kandidaté
(sikurse rezulton nga vendimi i Komisionerit nr. 156, daté 17.3.2021) vijné né kundérshtim
me Kriterin sipas késaj fjalie, sepse i mungon shtesa prej dy kandidatésh qé duhet pér efekt té
saj. Nése dispozitén e vlerésojmé sipas intepretimit historik té saj do té konstatojmé se edhe
pérpara ndryshimeve té vitit 2020 té Kodit Zgjedhor, kur dispozita kishte pérmbajtjen “Numri
i kandidatéve né listén shumemérore té njé partie té regjistruar si subjekt zgjedhor mé vete apo
numri i pérgjithshém i kandidatéve té njé koalicioni nuk duhet té jeté mé i vogél sesa numri i
mandateve qé do té zgjidhen né zonén zgjedhore pérkatése. Pér njé parti pjesétare té
koalicionit, numri i kandidatéve nuk mund té jeté mé i vogél sesa gjysma e mandateve gé
zgjidhen né zonén zgjedhore pérkatése”, kushti éshté lexuar si kusht gqé vendoste kufirin

minimal té kandidatéve té listés. Vetém se me ligjin e vjetér, kufiri ishte i ndryshém.

Pika 4 e nenit 67 ka pércaktuar kufirin minimal té kandidatéve té listés, sepse shgetésimi i
shprehur i ligjvénésit ka gené gjithmoné funksionaliteti né vazhdimési i Kuvendit. Pra, numri
minimal i listés nuk ka lidhje me zgjedhjet dhe subjektet zgjedhore. Ai éshté aty pér té mbrojtur
Kuvendin. Eksperiencat e méparshme politike kané kultivuar praktikén e furnizimit té radhéve
té geveritaréve, diplomatéve, gjyqtaréve apo funksionaréve té tjeré té larté té shtetit me
deputeté gé heqin doré nga mandati, gjé gé afronte ezaurimin e listave. Ky kufi u rrit me

amendamentet e Kodit Zgjedhor té vitit 2020, né kontekstin historik té funksionimit té

Kuvendit me vetém 128 deputeté. Ky kontekst dhe sidomos debati rreth listave té gargeve me
pak mandate (Kukési, Gjirokastra, Dibra) u vuné né themel té vendimit té ligjvénésit pro
shifrés “jo mé pak se numri i mandateve shtuar/plus dy”. Analiza e dispozités né
kéndvéshtrimin historik nuk gjen argument né favor té tezés se “ratio e normés juridike éshté
té vendosé kufirin e sipérm té listés, pasi kufiri i poshtém éshté sa numri i mandateve”, sikurse
thuhet né vendimin nr. 156, daté 17.3.2021. Kufiri i sipérm i listés nuk rezulton té keté gené
shqetésim pér ligjvénésin, as me dispozitén aktuale, as me até para ndryshimeve. Kuadri ligjor
i méparshém dhe zgjedhjet e méparshme nuk kané operuar me kufi té sipérm té shprehur.
Kufirin e caktonte veté subjekti kur depozitonte listat. Né zgjedhjet e vitit 2017 p.sh. ankuesi
e ka caktuar kufirin e sipérm pér garkun e Tiranés né shifrén 50 nga 34 mandate, pér garkun e
Durrésit né 19 nga 12 mandate, pér Elbasanin né 20 nga 14 mandate, pér Gjirokastrén né 9 nga

5 mandate etj.. Kjo liri veprimi né vitin 2017 as éshté kontestuar dhe as éshté véné né dyshim.

Mungesa e kufirit té sipérm té shprehur nuk e bén listén pa kufi. Konkluzioni se lista éshté
infinit &shté i gabuar. Sa kohé gé numri i kandidatéve né listé varet nga nevojat, interesat
elektorale dhe mundésité e veté subjektit, lista éshté fleksibél (ndryshon nga njé subjekt tek

tjetri), por jo infinit.

Ligjvénési, me ndérhyrjet e herépasheréshme, nuk ka preferuar t’i vendosé listés kufi té sipérm,
sepse praktikat zgjedhore nuk kané evidentuar asnjé shqgetésim deri tani, té cilin nuk kané
mundur t’a dominojné nevojat, interesat elektorale dhe mundésité e subjekteve zgjedhore. Né
diskutimet e reformave zgjedhore ¢éshtja ngelet e padebatuar, pér pasojé nuk formon
shgetésim te ligjvénési, ndérkohé gé shqgetésimi i ligjzbatuesit (komplikon fletén e votimit,
véshtiréson dhe zgjat numérimin e votave) nuk zgjidhet dot duke lejuar Komisionerin gé, jashté

tagrave té veta, té vendosé normé té re juridike.

. Vendimi i Komisionerit nr. 156, daté 17.3.2021 éshté akt administrativ me karakter individual.

Si i tillg, ai nuk mund té caktojé rregulla lidhur me pérmbajtjen e listave té kandidatéve. Ai
duhet té zbatojé rregullat gé normojné pérmbajtjen e listés. Pavarésisht nga kjo, me kété
vendim Komisioneri ka caktuar rregullin se “rregulli ... duhet té jeté i tillé qé, né rastet kur
numri i mandateve pér ¢do zoné zgjedhore... &shté i plotépjesétueshém me numrin tre (3),
atéheré nuk éshté e nevojshme shtesa né numrin e kandidatéve né listat shuméemérore. Né
rastet kur numri i mandateve pér zonén zgjedhore nuk éshté i plotépjesétueshém me numrin 3
(tre) i shtohet 1 (njé) pér ta béré té plotépjesétueshém me numrin tre (3) dhe né rast se sérisht
shuma éshté jo e plotépjesétueshme me numrin 3, atéheré i shtojmé 2. Ky formulim gé pérbén

rregull (normé) pérvecse éshté né kundérshtim me pikén 4 té nenit 67 té Kodit Zgjedhor, éshté

edhe jashté kompetencés ligjore té Komisionerit. Ky rregull &shté vendosur nga Komsioneri a
posteriori, me njé nga aktet e fundit pér regjistrimin e listave té zgjedhésve. Deri né datén e
kétij vendimi, subjektet zgjedhore jané orientuar pér formatimin e listave, sikurse pohoi
pérfagésuesi i palés sé interesuar, tek njé postim né rrjetin social Twitter té kryer nga
Komisioneri, né té cilin jepeshin indikacione pér numrin e kandidatéve né listén shumemérore

pér ¢cdo parti apo koalicion, sipas gargeve.

Komisioneri ka orientuar té gjitha subjektet zgjedhore tek numri total 153 i kandidatéve té
listave pér subjekt. Ky numér bie ndesh me kushtin e minimumit ligjor té listés né 8 nga 12
garge gé ka vendi (Dibér, Durrés, Elbasan, Korcé Kukeés, Shkodér, Tirané, VIoré). Nése numrit
té mandateve pér ¢do gark do t’i shtohej shifra 2 dhe pastaj numrat do té rrumbullakoseshin
nga lart pér shkak té plotpjesétimit me 3, atéheré numri total i kandidatéve té listés pér subjekt
do té rezultonte 177. Ky numér formon shifrén mé té ulét qé éshté né pérputhje si me kushtin
e numrit minimal ligjor té listés, ashtu dhe me kushtin e plotpjestueshmérisé me 3. Ky numér

dhe numri 222 gé ka aplikuar subjekti ankues pér listén e tij jané njélloj té ligjshém.

KAS-i e gjen té pamundur gé té vendosé detyrimin pér subjektin ankues gé listat e tij té
kandidatéve té ndalen né numrin 177 té totalit. KAS-i, sikurse dhe Komisioneri, nuk ka tagrin
té caktojé rregulla (t€ vendosé normé). Normén né kuadér té KQZ-sé e vendos Rregullatori
pérpara se té lindé nevoja pér zbatimin e saj. Vendosja e normés nga Komisioneri ose KAS-i
népérmjet akteve zbatuese, jo vetém qé pérbéjné tejkalim kompetence, por edhe anashkalojné
procedurén e miratimit té normés dhe mohojné té drejtén e ankimit té drejtpérdrejté ndaj saj.

KAS-i e sheh gjithashtu jashté tagrave té veta urdhérimin qé procesi i regjistrimit té ricelet pér
njé afat té shkurtér pér subjektet e tjera zgjedhore, té cilat kané pérfunduar procedurat e
regjistrimit té listave shumemeérore, duke iu bindur orientimit tek shifra 153 e totalit. KAS-i
nuk mund té ndryshojé apo shfuqgizojé vendime gé kané marré formé té preré, sikurse nuk

mund té vendosé procedura dhe afate té reja.

Pala e interesuar ngriti pretendimin se mosankimimi i ankuesit ndaj vendimit t¢ Komisionerit
nr.131, daté 10.3.2021 prekludon ankimin ndaj vendimit t¢ Komisionerit nr.156, daté
17.3.2021. KAS-i ¢gmon se mosankimimi ndaj vendimit t& ndérmjetém dhe ankimimi ndaj
vendimit pérfundimtar nuk formojné kontradikté né vetvete. E drejta e ankimit éshté ¢éshtje e
vullnetit té palés dhe nuk lidhet me géndrimin qé pala mban pérgjaté procedurés

administrative, por lidhet me géndrimin gé ajo mban ndaj aktit.

Pala e interesuar ngriti pretendimin se pranimi i kérkesés ankimore krijon kushte pabarazie né
garé, sa kohé gé té gjitha subjektet kané regjistruar lista me 153 kandidaté dhe vetém ankuesi
regjistron njé listé me 222 kandidaté. KAS-i véren edhe njé heré, se Kodi Zgjedhor nuk e
pérmban numrin fiks té listés sé kandidatéve as si detyrim, as si kusht apo kriter ligjor. Edhe
né zgjedhjet e méparshme listat e subjekteve kané gené fleksibél, por ky fakt nuk éshté trajtuar
nga asnjé palé si avantazh apo disavantazh i padrejté. Kodi Zgjedhor mbéshtetet né liriné e
subjekteve zgjedhore pér té formatuar listén e tyre té kandidatéve. Tek kjo liri géndron barazia
e paléve, né liriné e tyre pér té pércaktuar veté numrin e kandidatéve né listé, pér t’a pércaktuar
até né pérputhje me nevojat si subjekt-parti apo subjekt-koalicion, né pérputhje me fuginé

elektorale, me shtrirjen dhe organizimin né territor etj.

Megjithése KAS-i vendosi pranimin né shqyrtim té palés sé interesuar, pas ngritjes sé
pretendimit prej saj se vendimi eventualisht mund t’i preké té drejtat dhe interesat e saj té
ligjshme, gjaté seancés pala e interesuar nuk ngriti asnjé pretendim dhe nuk parashtroi asnjé
kérkesé, zgjidhja e té cilave mund té ndikonte né pérmbajtjen e listave té kandidateve té veté
palés sé interesuar, si p.sh. kérkesé pér té ricelur afatin e regjistrimin té listave edhe pér
subjektet e tjera, nése ndryshohej Vendimi i Komisionerit nr.156, date 17.3.2021, apo vendosja
e njé kufiri té ri té sipérm pér té gjitha subjektet, i cili t& respektonte mé sakté kushtin pér
numrin minimal té kandidatéve pér listé etj. Kérkesa té késaj natyre do té pérbénin shkak ligjor
pér té fituar statusin procedurial té palés sé interesuar. Né kushtet kur pala e interesuar nuk e
shfrytézoi statusin procedural té ofruar nga KAS me unanimitet, pér té kérkuar apo rivendosur
té drejta té lidhura me subjektin politik PS, pérfitimi i statusit t& palés sé interesuar pér té
ndérhyre né njé proceduré ligjore pa lidhje té drejtpérdrejte me interesat e veta, pérbén

keqgperdorim té instrumentit procedurial dhe cénon seriozitetin e procedurés administrative.

KAS né pérfundim té shqyrtimit administrativ t€ ankimit kundér vendimit té Komisionerit

Shtetéror té Zgjedhjeve nr. 156, daté 17.03.2018, bazuar né analizén e fakteve dhe provave té

administruara, me shumicé votash, mbéshtetur né shkronjén “c” té pikés 1 té nenit 30 té vendimit
nr. 3, daté 06.11.2020 té Komisionit Rregullator,

VENDOSI:

Pranimin e Kérkesés Ankimore nr.05, daté 19.03.2021 té subjektit zgjedhor koalicioni Partia
Demokratike Aleanca pér Ndryshim (PD-AN).

Ndryshimin e vendimit nr.156. daté 17.03.2021 té Komisionerit Shtetéror té Zgjedhjeve
“Pér shqgyrtimin e kérkesés pér regjistrimin e listave shumemérore te koalicionit Partia
Demokratike - Aleanca pér Ndryshim (PD-PR-PDIU-PAA-PBDNJ-PDK-LZHK-PLL-FRD-
BLD-PBKD-PBD-PKD), pér zgjedhjet pér kuvendin té datés 25 prill 2021”.

Regjistrimin e listave shumemérore té subjektit zgjedhor koalicionit Partia Demokratike
Aleanca pér Ndryshim, sipas listés sé depozituar né datén 16.03.2021 prané Komisionit

Qendror té Zgjedhjeve.

Ky vendim hyn né fugi menjéheré dhe publikohet né fagen zyrtare t¢ Komisionit Qendror té
Zgjedhjeve.

Kundér kétij vendimi mund té béhet ankim né Kolegjin Zgjedhor prané Gjykatés sé Apelit

Administrativ, Tirané brenda 5 ditéve nga shpallja e tij.

Elvin LAKO - Kryesues  (Kundér)
Elvis CEFA - Anétar
llirjan RUSMALI - Anétar
Koli BELE - Anétar (Kundér)
Ledio BRAHO - Anétar

Pér shqyrtimin e kérkesés ankimore nr.05, daté 19.03.2021 té koalicionit Partia
Demokratike Aleanca pér Ndryshim ndaj vendimit té Komisionerit Shtetéror té Zgjedhjeve
nr.156, daté 17.03.2021

10



Data: 23 Mars 2021
Nr. 09, ora 10:00

MENDIM PAKICE

1. Ng shqyrtimin e kérkesave ankimore nr. 05 t& subjektit zgjedhor Koalicioni “Partia Demokratike-

Aleanca pér Ndryshim” (PD-AN) me objekt “Kundérshtimin e vendimit nr. 156, daté 17.03.2021 t&
Komisionerit Shtetéror t€ Zgjedhjeve “Pér shqyrtimin e kérkesés pér regjistrimin e listave
shumemeérore te koalicionit Partia Demokratike - Aleanca pér Ndryshim (PD-PR-PDIU-PAA-
PBDNJ-PDK-LZHK-PLL-FRD-BLD-PBKD-PBD-PKD) pér zgjedhjet pér kuvendin té datés 25 Prill
20217, té paraqgitur né KQZ né datén 19.03.2021, jemi kundér vendimit t¢ shumicés pér pranimin e
ankimit t€ subjektit zgjedhor Koalicioni Partia Demokratike — Aleanca pér Ndryshim. Ne, anétarét né
pakicg, vlerésojmé se Komisioni i Ankimimeve dhe Sanksioneve (n€ vijim KAS) duhet té refuzonte

ankimin e subjektit zgjedhor PD-AN, ndaj ju paragesim né vijim argumentet tona pér kété géndrim.

Né pérputhje me parashikimet e nenit 64 té Kushtetutés sé Republikés sé Shqipérisé, Kuvendi
pérbéhet nga 140 deputeté té cilét pérkthehen né 140 mandate. Komisioni Rregullator né
Komisionin Qendror té Zgjedhjeve, me vendimin nr.7, daté 11.12.2020 ka pércaktuar numrin e
mandateve pér ¢cdo zoné zgjedhore pér zgjedhjet pér Kuvendin e Shqipérisé té datés 25 Prill
2021, si vijon: Berat 7, Dibér 5, Durrés 14, Elbasan 14, Gjirokastér 4, Fier 16, Korcé 11, Kukés
3, Lezhé 7, Shkodér 11, Tirané 36, Vloré 12, né total 140 deputeté.

Referuar nenit 67, pika 4 i Kodit Zgjedhor, numri i kandidatéve né listén shumemérore nuk
mund té jeté mé i vogél se numri i mandateve gé do té zgjidhen né zonén zgjedhore pérkatése,
shtuar dy. Gjithashtu, ky nen parashikon se né c¢do rast, numri i kandidatéve né listén
shumemérore duhet té jeté i plotpjesétueshém me numrin tre. Né ndryshim nga mendimi i
shumicés, né arsyetimin toné, né rastet kur numri i mandateve pér cdo zoné zgjedhore,
té pércaktuar me vendimin e Komisionit Rregullator, éshté i plotpjesétueshém me numrin tre,
atéheré nuk éshté e nevojshme shtesa né numrin e kandidatéve né listat shuméemérore.
Ndérkohé gé, né rast se numri i mandateve té njé zone zgjedhore nuk mund té plotpjesétohet
me tre, atéheré éshté e nevojshme shtesa né numrin e kanditatéve né listat shumemérore me njé
ose dy kandidaté té tjeré. Né kété ményré, respektohet edhe limiti prej 2 mandatesh shtesé gé
ka parashikuar dispozita dhe né té njéjtén kohé béhet e zbatueshme.

Kjo shtesé pra, kryhet vetém pér efekt té plotpjestueshmérisé sé numrit té kandidatéve me
numrin tre. Né pérputhje me kété arsyetim, subjekti zgjedhor PD —AN do té duhej gé né listat
shumemérore té depozituara né Komisionin Qendror té Zgjedhjeve té shtonte njé numér
kandidatésh pér deputet (deri né 2) vetém né ato raste kur numri i mandateve té paracaktuara
nga vendimi i Komisionit Rregullator nuk plotpjesétohej me tre, konkretisht pér garkun Berat

(+2) , Dibér (+1) , Durrés (+1) , Elbasan (+1) , Gjirokastér (+2) , Fier (+2) , Korcé (+1), Lezhé
(+2), Shkodér (+1). Pra, koalicioni PD-AN duhet té kishte depozituar né Komisionin Qendror
té Zgjedhjeve 140 + 13 kandidaté pér deputeté, né total 153 kandidaté pér deputeté pér zgjedhjet

parlamentare gé do té zhvillohen né datén 25 prill.

Qéllimi i ligjvénésit né pércaktimin e numrit total t¢ mandateve té zgjedhura pér zgjedhjet
parlamentare nénkupton detyrimin e subjekteve pér té paraqitur kandidaturat pér pérfagésimin
e ploté té parlamentit té Republikés sé Shqipérisé, pra pércaktimi i listés shumemérore gé do té
pérkojé me plotésimin e 140 vendeve né Kuvend. Pér efekt té respektimit té detyrimeve pér
garantimin e pérfagésimit té drejté té gjinisé mé pak té pérfagésuar né kéto zgjedhje, legjislatori
ka ndryshuar dispozitén e méparshme né drejtim té plotpjesétimit té té gjitha mandateve té
zonave zgjedhore me numrin 3 me géllim respektimin e parashikimit t& Nenit 67/6 sipas té cilit
“Pér ¢do zoné zgjedhore né zgjedhjet pér Kuvendin jo mé pak se njé né ¢do tre emra té listés

shumemérore duhet t’i pérkasé gjinisé sé nénpérfaqgésuar .

Komisioneri né pérputhje me Nenin 73 té Kodit Zgjedhor gézon tagrin e verifikimit, kthimit pér
korrigjim dhe miratimit ose refuzimit té listave shumemérore. Né ushtrim té kétij tagri,
Komisioneri pas shqyrtimit té dokumentacionit té paragitur nga koalicioni PD-AN mé daté
08.03.2021 vendosi me vendimin nr. 131, daté 10.3.2021, kthimin pér Kkorrigjim
dokumentacioni dhe listés, pér parregullsi, sipas rastit, né dokumentacionin e kandidimit, né
respektimin e kuotés gjinore, né formularét ¢ vetédeklarimit, si dhe “pér tejkalim té numrit té
kérkuar té kandidatéve” né 11 nga 12 zonat zgjedhore. Ky vendim nuk &shté ankimuar nga
subjekti zgjedhor koalicioni PD-AN, gjé gé nénkupton pranimin nga ana e tij té arsyetimit dhe

vendimarrjes sé KSHZ.

Megjithaté, pavarésisht mungesés sé ankimit né lidhje me vendimin e sipércituar, Koalicioni
zgjedhor PD-AN, depozitoi pas korrigjimit dokumentacionin dhe listat shumemérore pa marré
parasysh konstatimin e KSHZ-sé né lidhje me tejkalimin e numrit té kérkuar té kandidatéve pér
12 zonat zgjedhore. Subjekti né fjalé jo vettm gé nuk e kundérshtoi kété vendim, por
pérkundrazi solli lista té tjera me njé numér edhe mé té larté kandidatésh sesa ato né listén e
paré.

Né pérputhje me dispozitat ligjore dhe duke aplikuar té njéjtin standard si dhe 11 subjektet e
tjera zgjedhore, Komisioneri vendosi né fazén e dyté, me vendimin nr. 156, daté 17.03.2021,
miratimin e listave té kandidatéve té kétij subjekti sipas parashikimeve té ligjit, duke respektuar
numrin pér ¢do zoné zgjedhore me arsyetimin se subjekti kishte paragitur, né té gjitha zonat

zgjedhore, mé shumé kandidaté nga sa lejonte neni 67, pika 4 e Kodit Zgjedhor, pér njé numér

total prej 153 kandidaté. Arsyetimi “semplist” i shumicés se Komisioneri ka vetém tagrin gé ta
miratojé ose ta kthejé listén shumemeérore té kandidatéve, do té sillte pér pasojé lénien jashté
garés té koalicionit garues.

Shumica né KAS ka arsyetuar se minimumi i kandidatéve né ¢do zoné éshté numri i mandateve
shtuar 2, duke i shtuar pérséri 1-2 pér efekt té plotpjesétimit me 3, duke pércaktuar si kufi
minimal ligjor té listés pér 12 garget numrin total prej 177 kandidatésh. (P.sh né garkun Dibér
me 6 mandate do té shtohen 3 (2+1) kandidaté, ndérsa né Korgé me 11 do shtohen 4 té tillé
(2+2). Eshté e paqarté se nga buron ky “rregull”, por nése do pranohej ky interpretim né
rrethanat aktuale, listat gé kané depozituar 11 subjektet e tjera zgjedhore, qé kané pranuar
vendimin e KSHZ pér numrin prej 153 kandidatésh, pérvegse i vendos né kushte té pabarabarta
gare, gjithashtu té gjithé subjektet e tjera, jané né kundérshtim me ligjin, sipas shumicés né
KAS!

Né kété drejtim, njé parim i réndésishém gé rrézon pretendimin e subjektit ankues éshté parimi
I barazisé sé paléve. Vendimi i shumicés né KAS, i jep de facto subjektit zgjedhor ankues
mundésiné qé té paragesé lista me numér kandidatésh mé shumé se subjektet e tjera zgjedhore,
duke réné ndesh me nenin 3, pika 2 té Kodit Zgjedhor gé pércakton se zgjedhjet jané té lira,
té fshehta, té barabarta dhe té drejtpérdrejta. Té gjitha subjektet e tjera zgjedhore kané paragitur
té njéjtin numér kandidatésh né listat pér ¢cdo zoné zgjedhore.

Né ndryshim nga zgjedhjet e méparshme, né zgjedhjet pér Kuvend té datés 25 prill do té
aplikohet procesi i votimit parapélgyes pér kandidatét e subjekteve zgjedhore. Hartimi i listave
shumemeérore pa pércaktuar njé numér fiks kandidatésh, do té sillte véshtirési dhe pamundési
fizike né hartimin e fletéve té votimit, duke i ngarkuar ato dhe duke véshtirésuar procesin e
votimit pér zgjedhésit, pra duke réné ndesh me parashikimet e nenit 98, pika 4 té Kodit
Zgjedhor, gé thekson se “Fleta e votimit pér zgjedhjet pér Kuvendin duhet té pérmbajé
hapésirén e posacme pér ushtrimin e votimit parapélqyes pér kandidatét e subjektit zgjedhor.
Ményra e votimit parapélgyes pércaktohet nga KQZ-ja né varési nga numri i subjekteve
pjesémarrése né zgjedhje, duke respektuar kushtin gé informacioni i pércjellé nga fleta e votimit
té mos jeté tejet i ngarkuar, konfigurimi i fletés té jeté i qarté e i kuptueshém pér zgjedhésin dhe
zgjedhési ta keté té lehté orientimin pér votimin e subjektit zgjedhor dhe té kandidatit té

parapélgyer”.

. Pretendimi i ankuesit se numri fiks i kandidatéve i caktuar nga KSHZ-ja i pengon té ushtrojné
té drejtén e pérfagésimit disa prej partive gé jané pjese e koalicionit, nuk géndron, duke marré
parasysh faktin gé dhe né veté listat e depozituara fillimisht nga ankuesi, né garge té caktuara,
disa parti té koalicionit nuk kishin kandidaté pérfagésues pér ¢cdo zoné zgjedhore. Po ashtu njé
koalicion mund té keté hipotetikisht njé numér relativisht té madh partish (né zgjedhjet e vitit
2013 njé nga koalicionet ka pasur 37 parti pjesémarrése), dhe nése né secilin nga 12 qgarget do
paragitej minimumi njé kandidat pér secilin parti pjesémarrése né koalicion, mund té kishim njé

numér prej 400 apo mé shumé kandidatesh né shkallé vendi.

Parashtrimi tjetér i subjektit ankues i pranuar nga shumica né KAS, se “parashikimi i
legjislatorit né formulimin e nenit 67, pika 4 né ndryshimet e fundit té¢ Kodit Zgjedhor, vjen né
nj€ linjé me parashikimet dhe formulimet e méparshme té késaj dispozite”, gjithashtu nuk
géndron, pasi me ndryshimet e fundit t€ béra né Kodin Zgjedhor me ligjin nr. 118 daté
05.10.2020, jané vendosur kritere té qarta pér té pércaktuar njé numér ekzakt pér kandidatét e
listave shumemérore, né ndryshim nga dispozita e méparshme e cila pércaktonte vetém se
“Numri i kandidatéve né listén shumemérore té njé partie té regjistruar si subjekt zgjedhor mé
vete apo numri i pérgjithshém i kandidatéve té njé koalicioni nuk duhet té jeté mé i vogél sesa
numri i mandateve gé do té zgjidhen né zonén zgjedhore pérkatése”. Ky rregullim i ndryshém
ligjor, determinohet nga modeli gé sjell Kodi Zgjedhor me listat e hapura dhe votimin e
kandidatit t€ parapélqyer, q€ sjell si pasojé njé€ listé t&€ “mbyllur” nga piképamja e numrit té
kandidatéve, n€ ndryshim nga “lista ¢ hapur” né kushtet kur votohet vetém subjekti zgjedhor
dhe jo kandidati.

Né vendim shumica argumenton se Komisioneri Shtetéror i Zgjedhjeve me vendimin e
ankimuar nga subjekti zgjedhor koalicioni PD-AN ka vendosur njé normé té re juridike jashté
tagrave té veta. Né antitezé me kété arsyetim, pakica éshté e mendimit se KSHZ ka marré
vendim né pérputhje me parashikimet e Kodit Zgjedhor né lidhje me plotésimin nga ana e
subjekteve zgjedhore té kérkesave ligjore pér depozitimin dhe miratimin e listave shumemérore
té cdo subjekti. Miratimi i listave shumemeérore sipas parashikimeve ligjore dhe vendimeve té
Komisionit Rregullator nuk mund té cilésohet si normé e re juridike e nxjerré jashté

kompetencave té KSHZ.

14. KQZ (KSHZ dhe KAS) né interpretimin e ligjit pér kété kérkese ankimore, nuk mund té
kufizohen né interpretimin e “ngushté literal” t€ fjalisé s€ dyté té pikés 4 t& nenit 67, por duhet
té lexojné nenin dhe Kodin né térési, duke patur né konsideraté parimin e proporcionalitetit né
zbatimin e ligjit dhe pérmbushjen e detyrimin kushtetues pér té zhvilluar zgjedhje té lira,

té barabarta, té pérgjithshme e periodike.

Elvin LAKO

Kryesues

Koli BELE - Anétar

